S’atongiu de Giacheddu

1
Ddoi fiat una borta sa mata Giacheddu
biviat in unu campu mannu, fut unu bellu loghixeddu.

S’atongiu fut arribau
is follas de arrubiu e de grogu iat colorau.
Unu bentu durci ddas iat piobadas
e a terra a pagu a pagu lassadas.
Giacheddu non boliat
e acanta de su coru ddas stringiat.

2
Sa giana Murtitza dd’iat nau una diri:
“Depis abetai, as a biri.
In beranu is follas ant a brucuai
poita un’ateru annu at a passai.”

Issu dd’iat torrau; “ Deu non bollu abetai
Is follas m’ia a bolli torrai a atacai.”
Murtitza iat nau: “Chi su tempus bolis fai passai
a is follas tuas podis pentzai.”

3
Aici onnia mengianu, candu si ndi scidat
a una folla noba issu pentzat.
Pentzat a is coloris e a is formas:
rosa, cielu, arangiu, birdis e grogas.

De mura e de pruna de monti pentzat su sabori
e su sonu tra su bentu parriat unu cantu a tenori.
Ddas pentzat a fragu de mura de terra e de vanillia,
ddas pentzat moddis e de veludu. Fiant una meraviglia!

4
Incarrerau iat a arrui sa ni, e s’ierru a arribai
Giacheddu follas e follas sighiat a pentzai.



Castiat a cielu sa ni arruendi lebia
mancai chena de follas fut prexau deavera.
Fadiat friscura e sonus non ndi intendiat
ddoi fut puru unu omini de ni fatu de una pipia.

5
Cun is diris, is mesis puru fiant passaus,
su beranu iat basau is cambus suus apicaus.
Una diri si fut donau una scrafiduredda,
fut bessida sa primu follixedda.

E fut bessida una folla colorada
giustu cumenti dd’iat pentzada.

6
Po is follas e is ateras cosas, bastat a abetai.
Non serbit a nai: “Imoi depint arribai!”
E chi provas a pagu a pagu a pentzai,
is bisus tuus beridadi ant a diventai.

Po issu imoi onnia stagioni est de prexu unu acoru
ca portat pentzamentus bellus in sa conca e in su coru

Po onnia stagioni nci funt cosas bellas de agatai
in onnia stagioni si podeus spassiai.



